In trance

Ol die joenge meisjes

Me wilde lippestift up ulder moend

Ze stampvoetn lik wilde ponietjes

Met ulder hippe schoetjes up de groend

’t is nondekuutjes geleen van Leuven Vlams

Dan’k nog ezo e stoan kiekn no de madams

Dedju ik zien ier geern

Dedju ik ziengn ier geern

Dedju ik spriengn ier zo geren in ’t roend

Ik zien in trance, moe kieken oe dank danse, mien perfomance, is hele in kadanse

Ik zien in trance, moe kieken oe dank danse, ‘k graakn uut balance, ’t is e roare circumstance
Ik zien in trance, moe kieken oe dank danse, ‘k goan de bol uut met e zeekre nonchalance

Ik zien in trance, moe kieken oe dank danse, ’t is gin avance ik zien helegans in trance
Ik en gin dubbele sarzebuze

Ik maak’n ook nooit gin ruze

Ik pakke nooit gin XTC

Zo verre kriegt er mien niemand nie

Ik en gin piercing in mien vel

Gin tatoeage up mien spel

En toch zienk ik ier geern

En toch zieng ‘k ik ier geern

En toch spriengn ‘k ik ier geern in ’t roend

Ik en gin zolen met van die plateau’s
Ik zien niet zot van cabrio’s

Ik drienk’n gin cocktails met e zugertje

Ik zien gin zwienejoenk, ik zien gin spugertje

Ik zoen d’er noois nie uut wil zien

Lik zo’n upgezetten drag queen

En toch zienk ik ier geern

En toch zieng ‘k ik ier geern

En toch spriengn ‘k ik ier geern in ’t roend

